
GJYKATA KOMERCIALE E KOSOVES, Dhomat e Shkallés sé¢ Paré, Departamenti pér
Céshtje Ekonomike, Gjyqtari Hasan Kryeziu, né ¢éshtjen juridike té paditésit N.T.SH. “Gekos”
SH.P.K., me seli né Rr. “Rrafshi i Kosovés”, Lagjja Veternik né Prishtiné, me NRB: 80191014,

té cilin sipas autorizimit e pérfagéson Daut Rudi, avokat nga Kaganiku, kundér té paditurit Ipko

Telecommunications L.L.C., me seli né rrugén Zija Shemsiu, nr.34, né Prishting, té cilin sipas

autorizimit e pérfagéson Isamedin Dedinca, avokat nga Prishtina, me objekt kontesti kompensim

démi, vlera e kontestit 396,062.26 €, pas mbajtjes sé shqyrtimit kryesor publik té datés

11.07.2024, né prani té autorizuarit té paditésit dhe té paditurit, merr kété:

AKTGIYKIM

APROVOHET pjesérisht si e bazuar kérkesépadia e paditésit N.T.SH. “Gekos” SH.P.K.,
dhe DETYROHET i padituri Ipko Telecommunications L.L.C., g& né emér té
kompensimit té démit né formén e fitimit t& humbur, té shkaktuar si pasojé e shképutjes
sé njéanshme té kontratés “Master distributor” té datés 10.12.2007, té i’a paguaj paditésit
shumén prej 76,805.87 €, (shtatédhjeté e gjashté mijé e tetéqgind e pesé euro e tetédhjeté
e shtaté cent), me kamaté ligjore si pér mjetet e deponuara né Bankat Komerciale né
periudhé kohore prej njé viti, té llogaritur nga data e parashtrimit té padisé, me datén
14.06.2013, e deri né pagesén definitive, né afat prej 7 ditéve nga plotfugishméria e kétij
aktgjykimi.

REFUZOHET si e pabazuar pjesa tjetér e kérkesépadisé sé paditésit N.T.SH. “Gekos”
SH.P.K., me té cilén ka kérkuar gé té detyrohet i padituri Ipko Telecommunications
L.L.C., g& né emér t& kompensimit t& démit né formén e fitimit t& humbur té shkaktuar
si pasojé e shképutjes sé njéanshme té kontratés “Master distributor” té datés 10.12.2007,

té ia paguaj paditésit shumén prej 319,256.39 €, me kamaté ligjore si pér mjetet e
deponuara né banké mbi 1 vit pa destinim té caktuar nga data 01.07.2010 e deri me datén
30.11.2012, kurse prej datés 30.11.2012 e deri né pagesén pérfundimtare sipas kamatés
prej 8% né vit, né afat prej 7 ditésh nga plotfugishméria e kétij aktgjykimi

I1l.  DETYROHET i padituri g€ paditésit t’ia paguaj shpenzimet e procedurés kontestimore
né shumén e pérgjithshme prej 3,764.20 € (tremijé e shtatéqgind e gjashté dhjeté e katér
euro e njézet cent), né afat prej 7 ditéve nga plotfugishméria e kétij aktgjykimi.

Arsyetim

Paditési N.T.SH. “Gekos” SH.P.K., me datén 14.06.2013, prané Gjykatés Themelore né
Prishtiné — Departamenti pér Céshtje Ekonomike, ka paraqitur padi pér shképutje té njé anshme
té kontratés, kundér té paditurit Ipko Telecommunications L.L.C., me té cilén ka kérkuar gé té
detyrohet i padituri, qé paditésit té ia paguaj shumén prej 478,800.00 €, si dhe shpenzimet ¢
procedurés kontestimore.

Me datén 11.03.2016 paditési ka béré precizimin e kérkesépadisé, duke kérkuar gé té
detyrohet i padituri, gé paditésit té ia kompensoj démin né emér té fitimit t&€ humbur né shumén
prej 396,062.26 €, me kamaté dhe até nga dita e ndérprerjes sé kontratés 01.07.2010, me kamaté
ligjore si pér mjetet e deponuara né banké mbi 1 vit pa destinim té caktuar deri me datén
30.11.2012, kurse prej datés 30.11.2012 e deri né pagesén pérfundimtare sipas kamatés prej 8%

né vit, si dhe shpenzimet e procedurés kontestimore.

Gjykata Themelore né Prishtiné - Departamenti pér Céshtje Ekonomike, me Aktgjykimin
C.nr 305/2013 té datés 24.10.2016, né pikén I té dispozitivit e ka refuzuar né térési si té pabazuar
kérkesépadiné e paditésit lidhur me kérkesén pér kompensimin e démit pér shkak té shképutjes
sé njéanshme té kontratés té lidhur né mes té paléve ndérgjygése té datés 10.12.2007, e cila ka
té béjé me pretendimin e palés paditése pér kompensimin e démit pér shkak té fitimit t& humbur
né shumén e pérgjithshme prej 396.062.26, té gjitha kéto né afat kohor prej 7 (shtaté) ditéve nén
kércénimin e pérmbarimit me detyrim. Né pikén Il té dispozitivit éshté detyruar e paditura gé
shpenzimet e procedurés kontestimore n€ shumén prej 1,184.00 €, ti paguaj pal€s padit€se né

afatin kohor prej 7 (shtaté) ditéve nén kércénimin e pérmbarimit me detyrim.

Gjykata e Apelit e Kosovés duke vendosur né procedurén ankimore sipas ankesés sé palés
paditése, me Aktvendimin Ae.nr. 287/2016 té datés 09.01.2018, e ka aprovuar ankesén e paditésit
dhe ka prishur Aktgjykimin C.nr.305/2013 té datés 24.10.2016 té Gjykatés Themelore né
Prishtiné - Departamenti pér Céshtje Ekonomike dhe té njéjtén céshtje ia ka kthyer pérséri té

njéjtés gjykaté né rigjykim dhe rivendosje.

Gjykata Themelore né Prishtiné - Departamenti pér Céshtje Ekonomike, né rivendosje
me Aktgjykimin EK.nr 13/2018 té datés 24.10.2018, né pikén | té dispozitivit e ka refuzuar né
térési si té pabazuar kérkesépadiné e paditésit me té cilin ka kérkuar gé té detyrohet e paditura
gé né emér té kompensimit té démit lidhur me shképutjen e njéanshme té kontratés t’ia paguaj
shumén e pérgjithshme prej 396,026.00 euro, me kamaté ligjore si pér mjetet e afatizuar né
bankat komerciale té€ Kosovés, né periudhe kohore prej njé viti duke filluar nga data e shképutjes
sé njéanshme té kontratés té datés 01.07.2010 e deri me datén 31.12.2012, ndérsa me hyrjen né
fugi té Ligjit pér Marrédhéniet e Detyrimeve té Kosovés llogaritjen e kamatés ligjore prej 8% e
deri né pagesén definitive, si dhe shpenzimet e procedurés kontestimore, né afat prej 7 ditésh nga
dita e plotfugishmérisé sé kétij aktgjykimi. Né pikén 11 té dispozitivit éshté detyruar pala paditése
gé ti paguaj palés sé paditur shumén prej 1,724.00 euro né emér té shpenzimeve té procedurés
kontestimore né afat prej 7 (shtaté) ditéve duke llogaritur nga data e pranimit té kétij aktgjykimi

nén kércénimin me pérmbarimit me detyrim.

Gjykata e Apelit e Kosovés duke vendosur, né procedurén ankimore sipas ankesés sé
palés paditése, me Aktvendimin Ae.nr. 292/18 té datés 27.05.2022, e ka aprovuar ankesén e
paditésit dhe ka prishur Aktgjykimin EK.nr 13/18 té datés 24.10.2018 té Gjykatés Themelore né
Prishtiné - Departamenti pér Céshtje Ekonomike dhe té njéjtén céshtje ia ka kthyer pérséri té

njéjtés gjykaté né rigjykim dhe rivendosje.

Pérfagésuesi i paditésit né referatin e padisé, ka deklaruar qé palét ndérgjygése kané
lidhur kontratén me master distributor, objekt i té cilés kontraté ka gené shitja e produkteve pér
dhe né llogari té paditurés nga ana e paditésit i cili ka pasur té drejtén ekskluzive pér shitjen e
kétyre produkteve, pér njé periudhé tre vjecare e cila automatikisht do té vazhdohej edhe pér njé
afat tre vjecar nése gjaté periudhés deri néntédhjeté dité para kalimit té afatit, palét nuk do té
dérgonin vérejtje me shkrim pér ndryshimin e kontratés. Ka shtuar qé kjo kontraté éshté vazhduar
edhe pér njé periudhé tre vjecare konform nenit 7 té kontratés, ndérsa e paditura pérkundér

pércaktimeve té cmimeve dhe njohjes sé té drejtés sé ekskluzivitetit té paditésit, pérmes dileréve

té saj dhe distributoréve té tjeré ka ndikuar drejtpérdrejt né ¢cmime dhe shitjen e produkteve dhe
se e njéjta pérkundér faktit gé éshté paralajméruar nga paditési disa heré, nuk ka ndérmarr asnjé
veprim pér parandalimin e veprimeve konkurruese duke ia pamundésuar paditésit realizimin e

shitjes sipas parametrave té caktuara.

Mé tutje paditési ka theksuar gé edhe pérkundér korrespodencave ndérmjet paléve, me
géllim té zgjidhjes sé problemeve té paragitura, e paditura né ményré té njéanshme, sipas
vendimit nr. 152 té datés 01.07.2010, e ka njoftuar paditésin se e ka ndérpreré kontratén, me
arsyetimin se kinse gjaté gashté muajve té paré té vitit 2010 paditési ka béré blerje gjegjésisht
furnizim shumé té ulét, né krahasim me periudhén e njéjté pér vitet e kaluara dhe se me kéto
shitje té ulta éshté démtuar réndé e paditura, ndérsa paditési me géllim té pérmbushjes sé
obligimeve kontraktuese ka béré investime té konsiderueshme duke bleré automjete pér
shpérndarjen e produkteve si dhe ka punésuar staf me géllimin e vetém té shitjes sa mé té miré

té produkteve né pikat e caktuara sipas nenit 1.3 té kontratés.

Gjaté seancave gjyqgésore dhe né fjalén pérfundimtare, paditési ka mbetur prané té gjitha
deklarimeve, duke theksuar gé e paditura né kundérshtim me dispozitat kontraktuese dhe
dispozitat ligjore té€ LMD-sé, e ka shképutur kontratén ndérmjet paléve, pasi gé shképutja éshté
béré né kundérshtim me nenin 1.3. té Shtojcés 1 té Kontratés, pasi qé i padituri t& drejtén e
shképutjes sé kontratés pa paralajmérim e ka pasur vetém né rast se paditési ka béré shitje dhe
shpérndarje té produkteve né lokacionet pér té cilat nuk ka pasur autorizim pérkatés nga IPKO,
ndérsa né rastin konkret edhe nga vet arsyetimi i vendimit pér shképutje té kontratés rezulton se
I padituri me asnjé fjale nuk ka potencuar se shkelja éshté béré pér kété shkak, e po ashtu nga
provat e administruara nuk ka asnjé déshmi qé i padituri i ka dérguar vérejtje paditésit pér ¢farédo
arsye pér ti dhéné shkak ndérprerjes sé kontratés, pa paralajmérim dhe né ményré té njéanshme

né kundérshtim me dispozitat kontraktuese vetém ka shképutur kontratén.

Mé tutje ka theksuar qé i padituri ka pasur obligim kontraktues gqé né zonat ku paditési
ka shtrirje té rrjetit tregtar, t'ia respektoj ekskluzivitetin dhe t'i parandaloj stérshitésit tjeré, e gé
nga korrespodenca elektronike (emailat) por edhe nga ekspertiza financiare éshté konstatuar se i
padituri nuk ka vepruar konform obligimeve kontraktuale edhe pse ka pasur njohuri dhe e ka
pranuar nga emailat e datés 28.07.2009 dhe 23.09.2009, se né tregun ekskluziv té paditésit ka
stérshités té produkteve té saja si dhe nuk ka ndérmarr masat e nevojshme pér parandalimin e

stérshitésve, ku si pasojé edhe ka ardhur deri tek pamundésia e mos pérmbushjes sé obligimeve

kontraktuese, e pér té cilat konform nenit 138 té LMD-sé, pérgjegjése éshté pala e paditur. Né
fund ka theksuar gé éshté e padiskutueshme ekzistimi i lidhjes kauzale né mes té shkakut,
respektivisht veprimeve dhe mosveprimeve té paditurit dhe shkaktimit té pasojave pér paditésin,
pérkatésisht démin e shkaktuar dhe pamundésimin e fitimit té pritur pér tu realizuar sipas

Kontratés, e cila ka mbetur né fugi né ményré automatike edhe pér 3 vitet tjera.

| ka propozuar Gjykatés gé té aprovohet né térési si e bazuar kérkesépadia e paditésit.
Shpenzimet e procedurés i ka kérkuar dhe i ka specifikuar né shumén prej 5,515,00 €.

| padituri né pérgjigje né padi, gjaté seancave gjyqgésore dhe né fjalén pérfundimtare e ka
kundérshtuar né térési kérkesépadiné e paditésit si té pabazuar. Ka deklaruar gé né bazé té
provave té administruara, respektivisht sipas kontratés me master distributor té datés 10.12.2007
éshté vértetuar né ményré té pa kontestueshme fakti se paditési ka déshtuar qé té pérmbush
obligimet kontraktuale té pércaktuara né té njéjtén kontraté, pérmes té cilés ka marr pérsipér gé
té furnizoj me produkte té IPKO-sé, dy mijé e gjashtéqgind pika té shitjes, sipas nenit 1.3 té
kontratés né ményré té vetme/ekskluzive. Ka theksuar gé paditési gjaté vitit 2008 ka béré shitje
né vleré prej 5,777.470.75 €, gjaté vitit 2009 ka béré shitje né vleré prej 10,460.122.30 €, ndérsa
né vitin 2010 ka bleré produkte nga i padituri me géllimin pér ti furnizuar pikat e shitjes né fjalé
vetém né vlerén prej 702,375.00 €, me ¢’rast, ka pasur ulje drastike té shitjes sé produkteve té
paditurit, gjé e cila déshmon mungesén e pérpjekjes nga ana e paditésit pér pérmbushjen e

kontratés.

Ka shtuar gé veprimet e paditésit e kané démtuar réndé té paditurin dhe e kané detyruar
gé té béj ndérprerjen e kontratés, ndérsa né bazé té provave rezulton se éshté vértetuar fakti gé
kontrata ishte lidhur pér periudhén prej tri (3) viteve e cila do té mund té vazhdohej edhe pér njé
periudhe 3 vjecare, nése palét 3 muaj para skadimit té afatit tre vjecar nuk do té paraqitnin vérejtje
pér té njéjtén. Mirépo, né rastin konkret e paditura e ka ndérpreré kontratén 5 muaj para skadimit
té saj, duke e njoftuar pér kété paditésin né ményre adekuate, si pasojé e faktit gé paditési ka
déshtuar gé té i pérmbush obligimet e tij kontraktuale, pérkatésisht furnizimin e rregullt té pikave
té shitjes me produkte té Ipko-sé, ku paditési né asnjé moment nuk e ka kundérshtuar vendimin

e té paditurés pér ndérprerjen e Kontratés.

Mé tutje i padituri ka deklaruar gé pikérisht natyra e kontratés, i ka dhéné paditésit té

drejta ekskluzive pér ti furnizuar me produkte té IPKO-sé, né pikat e shitjes né rrjetin e tij, e té

cilat kané pérfshiré hiper-markete, super-markete, mini-markete, pompa té benzinés dhe kiosge,
pér téré territorin e Kosovés, ndérsa pamundésia e té paditurit pér ti shitur produktet e veta né
kéto pika té shitjes edhe pérkundér déshtimit té paditésit pér furnizimin e té njéjtave me produkte
té té paditurit, ka rezultuar me rénien drastike té shitjes duke e detyruar té paditurin gé té ndérpres

kontratén dhe té gjej ményra alternative pér furnizim té kétyre pikave.

Sa i pérket bazés juridike té padisé, i padituri ka theksuar gé njé gjé e tillé nuk éshté
vértetuar nga provat e administruara dhe pérkundér sugjerimeve té dhéna nga Gjykata e Apelit,
eksperti financiar nuk ka mundur té béjé ekzaminimin financiar té té paditurés dhe i njéjti
ekspertizén si dhe plotésimin e saj, e ka bazuar né supozime. Kjo pasi gé mendimi i ekspertit
éshté edhe kundérthénés, sepse né njérén ané ka theksuar qé pér té vértetuar faktin se a ka pasur
anashkalim, i jané dashur librat e shitjes pér vitin 2009 dhe 2010, ndérkaq né anén tjetér ka dhéné
mendimin me nénkuptime, duke u bazuar né té hyrat e pérgjithshme té telefonisé mobile né téré

territorin e Republikés sé Kosovés.

| padituri po ashtu ka deklaruar qé objekt ekspertimi nuk kané gené té hyrat nga telefonia
mobile dhe kéto té hyra nuk tregojné asnjé fakt relevant pér kontestin, me ¢’rast edhe plotésimi
I ekspertizés pa u vértetuar fakti vendimtar nése ka pasur anashkalim, éshté i pabazuar,
kundérthénés dhe né kundérshtim me sugjerimet e Gjykatés sé Apelit té Kosovés. Pérve¢ kétyre
té metave, ka theksuar qé eksperti ka llogaritur fitim t€ humbur edhe pér vitet 2011, 2012 dhe
2013 e té cilat nuk kané gené sugjerime nga Gjykata e Apelit, pasi qé pavarésisht faktit se Gjykata
e Apelit té Kosovés Kishte sugjeruar ge nése vértetohet baza e kérkesépadisé me prova juridike,
atéhere mendimi i ekspertit duhet te plotésohet duke pérshiré vetém periudhén 5 mujore deri me
datén 10.12.2010.

ME tuje ka theksuar gé paditési me asnjé prové nuk e ka vértetuar faktin se e paditura e
ka anashkaluar paditésin, si dhe nuk ka béré sigurimin e provés pér té vértetuar njé pretendim té
tillé. Ndérsa lidhur me pretendimet e paditésit se e paditura éshté njoftuar pérmes komunikimeve
elektronike lidhur me vérejtjet e tyre, ka theksuar gé té njéjtat pérvec ge jané té pabazuara jané
edhe kundérthénése, sepse komunikimet e tilla kané gené né frymén e bashképunimit me géllim
gé paditésit ti mundésohet shitja sa mé e madhe e produkteve té paditurés, pasi gé ky ka qené
edhe interesi i té paditurés, ndérsa nga raportet e vitit 2009 dhe té vitit 2010 vérehen dallime té
médha né shitje, ku pér vitin 2010 shitjet kané réné né ményré drastike, ndérsa paditési nuk ka

pasur asnjé veérejtje tek e paditura, lidhur me pretendimet e paragitura né padi, ndérsa i njéjti

padiné e ka iniciuar vetém pasi gé i padituri né procedurén pérmbarimore ka realizuar borxhin
né shumén prej 588,125.00 €.

Sa i pérket pretendimeve té paditésit se té njéjtit i takon e drejta né bazé té nenit 124 té
LMD-sé, ka deklaruar qé kjo dispozité, nuk i jep té drejte paditésit té kérkoj kompensimin e
démit, por né té kundértén, i jep té drejte té paditurés, sepse mos pérmbushja e kontratés éshté
béré me fajin e paditésit dhe nga paditési individualisht dhe se nuk ekziston asnjé ndérhyrje e té
paditurés né kété aspekt. Po ashtu ka theksuar gé e paditura ka vepruar né pérputhshméri me
dispozitat ligjore, né momentin kur ka shképutur kontratén me paditésin, si rrjedhojé e mos
pérmbushjes sé kontratés nga ana e paditésit, pérkatésisht me mos pérmbushjen e elementit
kryesor - substancial té kontratés, qé ka té bé&j me furnizimin e dy mijé e gjashtéqind pikave té
shitjes, me produktet pér té cilat i padituri ia ka ofruar ekskluzivitetin paditésit.

Né fund ka theksuar gé e paditura gjaté procedurés gjygésore ka argumentuar faktin se
pas te gjitha vérejtjeve té dérguara tek paditési dhe pas analizés sé blerjeve dhe shitjeve gé i ka
béré paditési, ka ardh né pérfundim se paditési nuk do ta pérmbush kontratén dhe ky mos
angazhim i paditésit pér pérmbushje té obligimeve kontraktuale pér té cilat ishte zotuar me
nénshkrimin e késaj kontrate, ka ndikuar qé e paditura duke vepruar konform dispozitave té nenit
127 dhe 128 té LMD-ség, té detyrohet ta zgjidh kontratén para skadimit té afatit.

| ka propozuar gjykatés gé kérkesépadia e paditésit té refuzohet né térési si e pabazuar.

Shpenzimet e procedurés i ka kérkuar dhe i ka specifikuar né shumén prej 4,127.50 €.

Pér vlerésimin e drejté dhe té ploté té gjendjes faktike, gjykata né shqyrtimin kryesor té
datés 11.07.2024, ka béré administrimin e provave si né vijim: Ekspertiza financiare e hartuar
nga Eksperti financiar V.1., e punuar mé daté 21.12.2015 si dhe plotésimin i ekspertizés i datés
28.12.2022; Kontrata “Master Distributor” e lidhur me datén 10.12.2007, ndérmjet paléve
ndérgjyqgése se bashku me shtojcén 1 dhe anekset 4, 6 dhe 7; Komunikimet me email, ndérmjet
paléve ndérgjygése té datés 28.07.2009, 15.07.2009, 12.05.2008, 14.07.2009, 23.09.2009,
16.09.2009, 20.08.2009; Vendimi pér ndérprerjen e kontratés, Nr.prot. 152, i datés 01.07.2010;
Kartela financiare e paditésit N.T.SH. “GEKOS” si dhe propozimi pér lejimin ekzekutimit i datés
08.10.2010.

Gjykata pasi ka béré vlerésimin e secilés prové vec e ve¢ dhe té gjithave sé bashku,
mbéshtetur né dispozitat e nenit 8 té Ligjit té Procedurés Kontestimore (LPK), gjeti se
kérkesépadia e paditésit éshté pjesérisht e bazuar, duke vendosur si né dispozitiv té kétij
aktgjykimi.

Nga Kontrata “Master Distributor” e lidhur me datén 10.12.2007, ndérmjet IPKO NET
dhe Kompanisé N.T.SH. “GEKOS”, rezulton se IPKO NET i ka dhéné kontraktuesit N.T.SH.
“GEKOS”, té drejta jo ekskluzive pér shitjen e produkteve né emér dhe pér llogari té paditésit
pér periudhén tre vjecare nga data e nénshkrimit té kontratés e cila do té vazhdoj té mbetet né
fugi edhe pér njé afat tre vjecar, nése gjaté periudhés deri 90 dité para kalimit té afatit té saj, palét

nuk do té dérgojné vérejte me shkrim pér ndryshimin e kontratés.

Nga Shtojca 1 e Kontratés “Master Distributor té datés 10.12.2007, té lidhur me datén
30.03.2009, palét kontraktuese jané dakorduar gé IPKO rezervon té drejtén e ndérprerjes sé
kontratés me master distributor, pa kurrfaré lajmérimi paraprak, né rast se kontraktuesit béjné
shitjen dhe shpérndarjen e produkteve té IPKO-s&, né lokacionet pér té cilat nuk ka autorizim
pérkatés nga IPKO. Ndérsa nga aneksi 4, 6 dhe 7 i kontratés, palét jané dakorduar pér llogaritjen

e pérgindjeve dhe pér ndryshimin e cmimit té Sim Kartelave.

Nga komunikimet elektronike, rezulton se paditési me datén 12.05.2008, e ka informuar
té paditurin pér dy raste ku jané shitur produktet “Fillo”, me ¢mim prej 4 €, ndérsa mbushjet e
vlerés prej 5 € jané shitur me ¢mim prej 4.86 €. Me datén 14.07.2009 rezulton se palét
ndérgjyqése kané diskutuar sa i pérket targeteve té shitjes, ku paditési ndér té tjera ka deklaruar
gé mos pérmbushja e targeteve né gjashtémujorin e paré, e posacérisht né katér muajt e paré té
vitit, ka gené si reflektim i mospérfilljes sé kontratave nga “IPKO dealers” dhe “Gorenje”, duke
shprehur interesim pér njé takim té posacém pér diskutimin e targeteve té reja té shitjes. Ndérsa
nga komunikimi i datés 16.09.2009, rezulton se paditési e ka informuar té paditurin duke i
kérkuar zgjidhje pér problemet gé jané duke iu krijuar si rezultat i shitjes t&é mbushjeve té 5 €,
me ¢mim prej 4,74 € dhe 4.75 €, té cilét po destabilizojné tregun, ndérsa i padituri e ka njoftuar
paditésin se lidhur me kété ¢éshtje éshté lajméruar menaxhmenti dhe se pér ¢éshtjet e diskutuara,
pritet qé té nesérmen té ua kthejné njé pérgjigje. Po ashtu nga komunikimi i datés 20.08.2009
rezulton se paditési e ka njoftuar té paditurin pér shitjet e mbushjeve té 5 €, me ¢mim prej 4,74
€ dhe 4.75 €, né rajonin e Ferizajit pérvec rajonit té Prishtinés, duke i kérkuar té paditurit qé té

ndérmerr masa pér ndalimin e shitjeve nga té tjerét. Ndérsa nga komunikimi i datés 23.09.2009

rezulton se i padituri ia ka dérguar paditésit pikat té cilat i kané diskutuar né mbledhjen e po asaj

dite, ku jané adresuar céshtjet e pérgjithshme, marketingu dhe stérshitja.

Nga Vendimi nr. 152 i datés 01.07.2010, rezulton se i padituri ia ka ndérpreré paditésit,
kontratén me Master Distributor té lidhur me datén 10.12.2007, pér shkak té déshtimit té
pérmbushjes sé kushteve té kontratés né gjashté muajt e fundit. Deri tek shképutja e kontratés i
padituri ka ardhur pasi ka béré krahasimin e blerjeve té produktit nga paditési gé nga viti i paré
i lidhjes sé kontratés, ku nga shuma prej 5,000.000.00 €, té produkteve té blera nga paditési né
vitet paraprake, né vitin e 2010 ka rezultuar gé paditési ka bleré produkte né vlerén prej
700,000.00 €, andaj duke gené se e paditura nuk ka pasur mundési gé té shes direkt né 2600 pikat
pér té cilat ka pasur ekskluzivitetin paditési dhe duke marr parasysh gé té paditurés i éshté
shkaktuar dém i madh financiar si rezultat i rénies drastike té shitjeve, paditésit i éshté
komunikuar, se nuk ekziston bazé e shéndoshé pér vazhdimin e marrédhénies kontraktuese né

mes tyre.

Nga Ekspertiza Financiare e datés 21.12.2015, e punuar nga eksperti financiar V.I., éshté
konstatuar gé nga stérshitjet éshté shkaktuar destabilizimi né treg duke ia pamundésuar paditésit
realizimin e targeteve té shitjes, ndérsa fitimi i humbur i paditésit né rast se nuk do té shképutej
kontrata né ményré té njéanshme e ka pércaktuar né vlerén prej 396,062.26 €. Eksperti ka
konstatuar qé nga tri ményrat e mundshme té pérllogaritura, ka ardhur né pérfundim si né pikén
12 té ekspertizés, ku ka konstatuar gé nga dinamika e rritjes sé shitjeve nga 10 % pér secilin vit,
fitimi i humbur pér vitin 2010 éshté né shumén prej 76,805.87 €, pér vitin 2011 né shumén prej
84,486.45 €, pér vitin 2012 né shumén prej 92,935.10 € dhe pér vitin 2013 &shté né shumén prej
102,228.61 €, ku né total pér 4 vite, fitimi i humbur arrin né shumén prej 356,456.03 €, duke ia
shtuar edhe vlerén prej 10 % té tatimit né fitim, né shumén totale prej 396,062.26 €. Ndérsa né
plotésimin e ekspertizés té datés 28.12.2022 eksperti ka mbetur prané mendimit dhe konstatimit

se vlera e fitimit t¢ humbur arrin né shumén prej 396,062.26 €.

Duke zbatuar sugjerimet e Gjykatés sé Apelit té dnéna me Aktvendimin Ae.nr. 292/18 té
datés 27.05.2020, gjykata né seancén e datés 11.07.2024 ka dégjuar ekspertin financiar z. V.1., i
cili ka theksuar gé nuk ka mundur ti siguroj té dhénat - informatat mbi bazén e regjistrimeve
financiare ku prezantohen librat e blerjes dhe shitjes té té paditurés, pér vitin 2009 — 2010, pasi
gé bazuar né legjislaturén tatimore librat e regjistrimit jané té obliguara té ruhen né njé afat 6

vjecar, ndérsa kérkesa pér sigurimin e informatave éshté béré né vitin 2022. Ndérsa pér té arritur

deri te mendimi dhe konstatimi i dhéné si né ekspertizén financiare bazé, eksperti ka deklaruar
gé ka marr informata nga fagja zyrtare e institucionit mbikéqyrés pér operatoret e telefonisé
mobile dhe fikse — ART dhe nga kéto informata té marra, pérkatésisht nga fagja 38 e raportit i
cili gjendet né fagen zyrtare t¢ ART-sé, plotésimit té ekspertizés i jané bashkéngjitur té gjitha
informatat té cilat jané shképutur nga Ky raport, gjé ¢ cila e ka fuqizuar fjalén “nénkuptohet” té
pérdorur né plotésim té késaj ekspertize. Po ashtu eksperti ka deklaruar gé llogaritjen e fitimit té
humbur pér vitet 2010 deri né vitin 2013 e ka béré pér shkak té pérfshirjes edhe té periudhés ku
éshté paraparé edhe mundésia e vazhdimit té kontratés, ndérsa nése e njéjta do té merret pér bazé,
ka deklaruar gé i bie né vlerésim té gjykatés, duke mbetur prané konstatimeve té tij, si né pikén

12 té ekspertizés sa i pérket pérllogaritjeve té fitimit té humbur népér vite.

Nga deklarimet e paléve ndérgjyqése dhe provat e administruara rezulton se pér asnjérén
palé nuk ishte kontestues fakti se paditési dhe i padituri kané lidhur kontraté Master Distributor
té datés 10.12.2007, ku paditési né cilésiné e kontraktuesit ka marr pérsipér shitjen e produkteve
té té paditurit né 2600 pika té shitjes. Né rastin konkret kontestuese ndérmjet paléve ndérgjygése
ishte nése kontrata e lidhur me datén 10.12.2007, éshté shképutur né ményré té kundérligjshme
nga ana e té paditurit me datén 01.07.2010 dhe si rrjedhojé nése pérgjegjésia pér kompensimin
e démit bie né barré té paditurit, respektivisht nése ekziston baza ligjore e krijimit t& detyrimit

dhe kompensimit.

Nga gjendja faktike e vértetuar rezulton se i padituri né ményré té njéanshme dhe pa
paralajmérim ka shképutur kontratén me paditésin, andaj edhe éshté krijuar baza ligjore pér
kompensimin e démit té pésuar qé ka rezultuar si pasojé e shképutjes sé njéanshme dhe né
kundérshtim me Ligjin mbi Marrédhéniet e Detyrimeve dhe dispozitat kontraktuese pér arsyet

né vijim:

Sipas nenit 1 té Kontratés me Master Distributor té lidhur ndérmjet paléve ndérgjygése
té datés 10.12.2007, éshté pércaktuar qé: “IPKO NET i jep Kontraktuesit té drejta jo ekskluzive
pér té shitur produkte pér dhe né llogari té IPKO NET-i; Kontraktuesi do ti ndérmarr veprimet
e pérshkruara né paragrafin 1.1 té kétij neni vetém brenda rrjetit té tij (Hiper-Markete, Super-
Markete, Mini-Markete, Pompa té Benzinés dhe Kiosge) dhe do té keté ekskluzivitet né kéto
kategori pér shitjen e produkteve té IPKO-s né téré territorin e Kosovés. Po ashtu sipas nén par.
1.6 éshté pércaktuar gé: “Kontraktuesi nuk ka té drejté té shes ose shpérndaj Produktet e Ipko

NET-it, né asnjé ményré tjetér dhe né asnjé vend tjetér pérvec asaj té pérshkruar né kété

marréveshje”.

Me nenin 7 par.1 té késaj kontrate éshté pércaktuar afati kohor i kontratés ku palét jané
dakorduar qé: “Kjo marréveshje hyn né fugi me nénshkrimin e késaj kontrate dhe lidhet pér njé
periudhé 3 (tre) vjecare dhe e cila automatikisht pas periudhés tre vjecare do té vazhdoj té jeté
né fugi edhe pér njé afat tre vjegar nése gjaté periudhés deri 90 dité para kalimit té afatit té saj
palét nuk do té dérgojné vérejtje me shkrim pér ndryshimin e késaj kontrate”, ndérsa né par. 2
té kétij neni palét jané dakorduar gé: “jo mé larg se né 6 (gashté) muaj nga data e nénshkrimit
té kontratés palét jané té obliguara gé té merren vesh pér procedurat e garancisé sé dyanshme

dhe Kushtet e Ndérprerjes sé Kontratés ”.

Sipas Shtojcés 1 té Kontratés me Master Distributoré té lidhur me datén 10.12.2007, pér
sanksionimin e shitjes apo shpérndarjes sé produkteve nga kontraktuesi pa autorizim té IPKO-
sé, palét ndérgjygése me datén 30.03.2009, jané pajtuar gqé IPKO rezervon té drejtén e
ndérprerjes sé kontratés me master distributoré, pa kurrfaré lajmérimi paraprak, né rast se
kontraktuesit béjné shitjen dhe shpérndarjen e produkteve té IPKO-s, né lokacionet pér té cilat

nuk ka autorizim pérkatés nga IPKO.

Né kontekstin e pérgjithshém té procedurés provuese, duke vlerésuar pretendimet e
paditésit, respektivisht té autorizuarit té tij dhe kundérshtimet e té autorizuarit té paditurit,
gjykata iu referua dispozitave ligjore t&é LMD-sé (1978) dhe vlerésoi se kérkesépadia e paditésit

éshté pjesérisht e bazuar, duke vendosur si né dispozitiv té kétij aktgjykimi pér arsyet si né vijim:

Sipas neneve 15 dhe 17 té LMD-sé, palét kontraktuese né marrédhénie kontraktuese jané
té obliguara t'i kryejné obligimet e ndérsjella dhe jané pérgjegjése lidhur me pérmbushjen e tyre
dhe se te kontratat dypaléshe pjesémarrésit nisen nga parimi i vlerés sé barabarté té dhénieve
reciproke. Ndérsa sipas nenit 124 t&é LMD-sé, pércaktohet gé: “Pér kontratat dypaléshe kur njéra
palé nuk e pérmbush detyrimin e vet, pala tjetér mundet né qofté se nuk éshté caktuar dicka
tjetér,té kérkojé pérmbushjen e detyrimit ose, né kushte parashikuara né nenet e mépastajme, ta
zgjidhé kontratén me deklaraté té thjeshté né qofté se zgjidhja e kontratés lind sipas veté té

drejtés, e sidoqofté ka té drejté t'i kompensohet dém .

Parimet themelore té sé drejtés sé detyrimeve té parapara me LMD parashohin se palét
né marrédhéniet detyrimore duhet té sillen né ményré té ndérgjegjshme dhe té ndershme dhe nuk
lejohet shpérdorimi i te drejtave. N& bazé té kétyre parimeve i démtuari duhet té ndérmarré té

gjitha veprimet e mundshme gé pasojat e démit té jené sa mé té vogla.

Né rastin konkret me dispozitén e nenit 1.3 té Shtojcés 1 té kontratés, éshté pércaktuar se
I padituri ka té drejtén e ndérprerjes sé kontratés pa kurrfaré lajmérimi paraprak, vetém né rast
se paditési bén shitjen dhe shpérndarjen e produkteve té IPKO-sé&, né lokacionet pér té cilat nuk
ka autorizim pérkatés nga i paditur. Duke u bazuar né kété dispozité, si dhe nga vet deklarimet e
paléve ndérgjygése, rezulton gé ndérprerja e kontratés nga i padituri éshté béré né kundérshtim
me dispozitat ligjore té nenit 128 dhe 130 té LMD-sé&, si dhe dispozitat kontraktuese té sipér
cekura, pasi gé i padituri sipas vendimit nr.152 té datés 01.07.2010, pa asnjé paralajmérim e ka
ndérpreré kontratén nén pretendimin e déshtimit té pérmbushjes sé kushteve té kontratés né

gjashté muajt e fundit, konkretisht té rénies sé blerjeve té produktit nga paditési.

Gjykata vleréson se né rastin konkret e paditura, nuk iu ka pérmbajtur dhe nuk ka
shprehur gatishméri pér té vepruar sipas kontratés, duke e ndérpreré njéanshém kontratén e
lartcekur, pasi qé nga gjendja faktike e vértetuar, rezulton se paditési e ka paralajméruar disa
heré té paditurin, pér shkaget dhe pengesat té cilat ju kané shfaqur né realizmin e ploté té
targeteve, gjé e cila nuk éshté kontestuar as nga pala e paditur. Né kété drejtim gjykata vleréson
se mos realizimi i targeteve té paditésit té pércaktuara nga i padituri, ka ardhur edhe si pasojé e
shitjeve té produkteve nga palét e treta, pér té cilat paditési nuk ka mundur té ndérmarr asnjé

veprim pér ti parandaluar.

Duke marr parasysh faktet e provuara dhe ndérprerjen e kontratés né ményré té
njéanshme, Gjykata vleréson se paditésit i takon e drejta né fitimin e humbur pér pjesén e mbetur

té kontratés deri né pérfundimin e periudhés tre vjecare, pérkatésisht deri me datén 10.12.2010.

Pér pércaktimin e kompensimit té démit, gjykata i éshté referuar dispozitave té nenit 189
dhe 190 té LMD-s¢, té cilén parashohin se: “i démtuari ka té drejté si pér kompensimin e démit
té thjeshté ashtu edhe pér kompensimin e fitimit t¢ munguar dhe se démi duhet té kompensohet
né ményreé té ploté ashtu gé gjendja materiale e démtuesit té sjellét atje ku do té ishte po té mos
kishte veprim démtues”, andaj bazuar né kéto dispozita, gjykata e aprovoi kérkesén pér

kompensimin e fitimit t& munguar né shumén e gjykuar si né pikén | té dispozitivit. Lartésiné e

shumés sé gjykuar pér kompensimin e démit pér fitimin e parealizuar (fitimin e munguar) né
shumén prej 76,805.87 €, gjykata e ka pércaktuar né bazé té mendimit dhe konstatimit té ekspertit
V.1, té dhéné né ekspertizén e datés 21.12.2015 dhe plotésimin e saj té datés 28.12.2022, té cilés
gjykata ia fali besimin, pasi gé ekspertiza ishte bazuar né provat gé gjenden né shkresat e I1éndés
dhe pér mé tepér palét ndérgjygése gjaté procedurés té rigjykimit, nuk kané pasur propozime té

reja.

Gjykata i vlerésoi edhe pretendimet e palés sé paditur, se kontrata &shté ndérpreré sipas
ligjit, mirépo gjeti se té njéjtat pretendime jané té pabazuara, ngase né rastin konkret nuk jané
plotésuar kushtet nga neni 1.3 i shtojcés 1 té kontratés, pér ndérprerjen e kontratés pa
paralajmérim, megenése i padituri né kété ményré ka mundur té veproj vetém né rast se paditési
do té kishte ndérmarré veprime pér shitjen dhe shpérndarjen e produkteve té paditurit né

lokacionet pér té cilat nuk ka autorizim pérkatés nga i padituri.

Gjykata vendosi si né pikén 11 té dispozitivit té kétij aktgjykimi dhe refuzoi si té pabazuar
pjesén tjetér té kérkesépadisé pér kompensimin e shumés prej 319,256.39 €, né emér té fitimit t&
humbur pér periudhén kohore prej vitit 2011 deri né vitin 2013, sé bashku me kamatén ligjore,

pér arsyet si né vijim:

Nga gjendja faktike e vértetuar rezulton se palét kané lidhur marréveshjen pér njé
periudhé 3 (tre) vjecare dhe e cila automatikisht pas periudhés tre vjecare do té vazhdoj té jeté
né fugi edhe pér njé afat tre vjecar nése gjaté periudhés deri 90 dité para kalimit té afatit té saj

palét nuk do té dérgojné vérejtje me shkrim pér ndryshimin e késaj kontrate.

Pavarésisht faktit gé palét jané dakorduar gé vazhdimi i marréveshjes do té béhet né
ményré automatike, né rast se 90 dité para kalimit té afatit palét nuk dérgojné vérejtje me shkrim,
megjithaté gjykata vleréson se né rastin konkret, e paditura, sipas vendimit nr. 152 té datés
01.07.2010, paditésit i ka komunikuar, se nuk ekziston bazé e shéndoshé pér vazhdimin e
marrédhénies kontraktuese né mes tyre. Prandaj, duke marr pér bazé qé ndérprerja e kontratés
éshté béré para skadimit té afatit prej 90 ditéve, pérkatésisht me datén 01.07.2010, gjykata
vlerésoi se paditésit, nuk i takon e drejta pér fitimin e humbur, pér periudhén e lartcekur,
meqgenése kontrata nuk mund té konsiderohet se éshté vazhduar dhe ka mbetur né fuqi, pasi qé

pala e paditur nuk ka shprehur vullnetin pér té vazhduar marrédhénien kontraktuale.

Andaj gjykata vleréson se, njé kérkesé e till&, bie né kundérshtim me parimet themelore

té sé drejtés sé detyrimeve, megenése palét né marrédhéniet detyrimore duhet té sillen né ményré

té ndérgjegjshme dhe té ndershme ku nuk lejohet shpérdorimi i te drejtave dhe se i démtuari
duhet t€ ndérmarré té gjitha veprimet e mundshme gé pasojat e démit té jené sa mé té vogla.
Prandaj duke u bazuar né té lartcekurat, gjykata vlerésoi se kérkesa e paditésit, pértej shumés sé
gjykuar si né pikén | té dispozitivit té kétij aktgjykimi, nuk gjen mbéshtetje ligjore dhe si e tillé

éshté e pabazuar.

Gjykata duke iu referuar nenit 277 té LMD-sé (1978) i1 aplikueshém pér detyrimet gé
kané lindur para datés 20.12.2012, si dhe Mendimit Juridik pér Kamatén nr.265/20 té datés
02.12.2020 té Gjykatés Supreme té Kosovés, e miratoi kamatévonesén e kérkuar, ashtu gé e
detyroi té paditurin gé pérve¢ shumés né emér té kompensimit té démit, paditésit t’ia paguajé
edhe kamatén ligjore si¢ e paguajné bankat komerciale té Kosovés, pér deponimet prej njé viti,
pa destinim té caktuar, e cila fillon té rrjedh nga dita e ushtrimit té padisé, gjegjésisht nga data
14.06.2013, e deri né pagesén definitive, pasi raporti detyrimor né rastin konkret éshté krijuar
para datés 20.12.2012.

Vendimi mbi shpenzimet e procedurés éshté marré né bazé té nenit 452.2 té LPK-sé. Né
rastin konkret shpenzimet e krijuara gjygésore si detyrim i té paditurit gé ti paguaj né ményré
proporcionale me suksesin e arritur né proceduré, i referohen shumés sé precizuar si né pikén Il1
té dispozitivit té aktgjykimit, e cila pérfshin shpenzimet procedurale té kérkuara dhe té provuara
nga paditési dhe até pér pérpilimin e padisé shumén prej 325 €, pér taksén pér padi, shumén prej
500 €, pér pérfagésim né 8 seanca té mbajtura shumén prej 2,163.20 € (270.40 x 8), pér pagesén
e ekspertizés financiare shumén prej 300 €, né emér té pérpilimit té dy ankesave shumén prej
416 €, (2x208), si dhe né emér té taksave pér ankesé shumén prej 60.00 € (2x30) gjithsej shumén
totale prej 3,764.20 €.

Nga arsyet e cekura mé lart, né bazé té nenit 143 té LPK-sé, gjykata vendosi si né

dispozitiv té aktgjykimit.

GJYKATA KOMERCIALE E KOSOVES
Dhomat e Shkallés sé Paré - Departamenti pér Céshtje Ekonomike
KE.nr.2877/22, daté 11.07.2024
Gjyqtari
Hasan Kryeziu

2020:060458

Numri i léndés: 2020:060457
Daté: 26.07.2024
Numri i dokumentit: 05989225

KESHILLA JURIDIKE: Kundér kétij aktgjykimi palét kané té drejté ankese né afat prej shtaté
(7) ditéve, nga dita e pranimit té aktgjykimit, né Dhomat e Shkallés sé Dyté, né Gjykatén

Komerciale té Kosovés, pérmes Dhomave té Shkallés sé paré té késaj Gjykate.

